სკრინინგის გადაწყვეტილება

შპს „ტრანზიტ ინდასტრი დეველოპმენტ’’-ის დირექტორის მინდობილი პირის განცხადებაზე
სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულმა ცენტრმა, ‘’გარემოსდაცვითი შეფასების სფეროში ადამიანის ჯანმრთელობაზე ზემოქმედების შეფსების წესის დამტკიცების შესახებ’’ საქართველოს მთავრობის 2019 წლის 2 სექტემბრის N420 დადგენილების მე - 4 მუხლის შესაბამისად განიხილა, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროდან 2020 წლის 23 ივლისის № 77468  წერილით გადმოგზავნილი შპს „ტრანზიტ ინდასტრი დეველოპმენტ’’-ის დირექტორის მინდობილი პირის გიორგი გულუას განცხადება სტრატეგიული გარემოსდაცვითი შეფასების ჩატარების  საჭიროების შესახებ, ქალაქ ბათუმის გენერალურ გეგმაში და განაშენიანების გეგმაში შესატანი ცვლილებების კონცეფციის თაობაზე.

წარმოდგენილი ინფორმაციის შესაბამისად, დაგეგმილია ქალაქ ბათუმის კონკრეტული გეგმარებითი ერთეულის ზონის ცვლილება, რომელიც მოქცეულია ინდუსტრიული ზონის ფარგლებში. სამიზნე ტერიტორია, რომლის ფართობი შეადგენს 23,4 ჰექტარს, გენერალური და განაშენიანების გეგმების მიხედვით გამწვანებული ტერიტორიაა და იგი მოქცეულია სამრეწველო ზონის ფარგლებში. 

წარმოდგენილი დოკუმენტის თანახმად, სამიზნე ტერიტორია ფაქტობრივად წარმოადგენს სამრეწველო ზონის შემადგენელ ნაწილს, ის შემოფარგლულია სხვადასხვა გადამამუშავებელი და დამამზადებელი მრეწველობის ობიექტებით და მისი ამჟამინდელი მდგომარეობა ვერ პასუხობს გამწვანებული ტერიტორიებისათვის დამახასიათებელ თვისებებსა და მდგომარეობას, ვინაიდან იქ დღეისათვის განთავსებულია სამშენებლო და სხვა მყარი ნარჩენები, ტერიტორიის მნიშვნელოვანი ნაწილზე ნიადაგი დეგრადირებულია და ასეთი ზონისთვის არის გამოუსადეგარი. 
წარმოდგენილი დოკუმენტების შესწავლის შედეგად, ასევე, „გარემოსდაცვითი შეფასების კოდექსი“-ს 23-ე მუხლის მოთხოვნების გათვალისწინებით იმისათვის, რომ სკრინინგის ეტაპზე მიღებულ იქნას სტრატეგიული გარემოსდაცვითი შეფასების გადაწყვეტილება, „გარემოსდაცვითი შეფასების კოდექსი“-ს 23-ე მუხლის მე-2 პუნქტის თანახმად, დამგეგმავმა ორგანომ უნდა წარმოადგინოს კონკრეტული ინფორმაცია სამიზნე ტერიტორიის გამოყენებასთან დაკავშირებული მიზნების, ამოცანების და ღონისძიებების შესახებ. ამავე მუხლის, მე-6 პუნქტის ა.ბ) ქვეპუნტის თანახმად, გასათვალისწინებელია სტრატეგიული დოკუმენტის სხვა სტრატეგიულ დოკუმენტ(ებ)თან თანხვედრა, ასეთის არსებობის შემთხვევაში. ვინაიდან, სამიზნე ტერიტორია მდებარეობს ბათუმის საერთაშორისო აეროპორტის მიმდებარედ, ამდენად გასათვალისწინებელია სამოქალაქო ავიაციის საერთაშორისო ორგანიზაციის (ICAO) რეგულაციებიც. 

აღნიშნულიდან გამომდინარე, მიზანშეწონილად მიგვაჩნია, სკრინინგის ეტაპზე გადაწყვეტილება მიღებულ იქნას მას შემდეგ, რაც დამგეგმავი ორგანო შპს „ტრანზიტ ინდასტრი დეველოპმენტ’’-ი წარმოადგენს „გარემოსადცვითი შეფასების კოდექსი“-ის მოთხოვნებით გათვალისწინებულ ინფორმაციას.
